
1. Fundur er settur 

Ásgeir Jónsson formaður setur fundinn og bíður gesti velkomna. 

 

2. Kosning fundarstjóra og fundarritara 

Ásgeir mælir með Hafsteini Pálssyni sem fundarstjóra og Einari Inga sem fundarritara. 

Sem er einróma samþykkt af fundargestum. 

Hafsteinn þakkar traustið og bíður fólk velkomið 

Hafsteinn spyr hvort einhver gerir einhver athugasemd við boðun fundarins, sem enginn gerir. 

 

3. Ársskýrsla formanns 

Ásgeir Jónsson tekur til máls. 

Hann byrjar á fallegum minningarorðum um þrjá einstaklinga sem hafa fallið frá úr 
Afturelingarfjölskyldunni síðastliðnar vikur. 

Ólafur Hilmar Gíslason 

Kristian Helgi Hilmarsson 

Guðjón Ármann Guðjónsson 

 

Ásgeir endar minningarorðin á eftirfarandi hátt... 

Kæru vinir. Lífið er fallegt og ósanngjarnt, gjöfult en hverfult, ómetanlegt og óbærilegt. Allt í 
senn. Skörð þeirra verða aldrei fyllt en þeirra ávalt minnst. Við svona áföllum kemur berlega í 
ljós hversu sterk samfélög Mosfellinga og Aftureldingar eru. 

Fjölskyldum og vinum votta ég mína dýpstu samúðarkveðjur. 

Við skulum votta þeim virðingu okkar með mínútu þögn. 

 

Ásgeir fer svo í ársskýrslu formanns, þar sem hann fer yfir árið 2024 innan sem utan vallar hjá félaginu, 
hann talar um mikilvægar breytingar á innviðum félagsins með nýju starfsgildi á skrifstofu, ásamt því að 
stikla á stóru í þeim frábæra árangri sem félagið hefur náð á árinu. 

Skýrsluna í heild sinni má bæði finna hér sem fylgiskjal fundargerðar, sem og inná 2024.afturelding.is þar 
sem einnig má nálgast einstaka skýrslur annarra deilda. 

4. Ársreikningar 

Farið var yfir ársreikning aðalstjórnar, Einar Ingi framkvæmdarstjóri fór yfir með fundargestum. 

Hægt er að nálgast ársreikning aðalstjórnar og allra deilda félagsins inná 2024.afturelding.is 

Fundarstjóri gaf orðið laust vegna ársreikninga. 

 

Ársreikningur var samþykktur einhuga af fundargestum. 

 

5. Fjárhagsáætlun 

Einar Ingi fór yfir fjárhagsáætlun fyrir árið 2025 og ræddi stærstu kostnaðarliði við fundargesti, sem og 
stærstu tekjuliði. 

Hæst ber að nefna aukið fjármagn sem er tilkomið við gerð nýs samnings við Mosfellsbæ á vordögum þar 
sem nýtt starfsgildi aðalstjórnar á skrifstofu er fjármagnað. 

Fundarstjóri gaf orðið laust vegna fjárhagsáætlunarinnar. 

 

Fjárhagsáætlun samþykkt samhljóða. 

 

6. Lagabreytingar 

Ásgeir Jónsson formaður leggur til ákveðnar lagabreytingar. Hann fór yfir fyrirhugaðar lagabreytingar sem 
lagðar verða fram á fundinum. 

Sjá fylgiskjal þar sem hægt er að sjá þær breytingar sem lagðar voru til, fyrir umræðu á fundi. 

Að lokinni umræðu um hverja breytingu fyrir sig, leggur fundarstjór Hafsteinn Pálsson tillöguna til 
umræðu og að lokum var hver tillaga lögð til samþykktar fyrir fundargesti. 

 

1.grein 

Breytingar á tillögu eftir umræðu á fundi 

Breyta „UMFA“ í línu tvö í „Afturelding“ 

Taka út „bæjarbúar“ 

SAMÞYKKT SAMHLJÓÐA með tveimur breytingum 

 

4.grein 

Spurning er varðar foreldra iðkenda, það þarf að setja upp val/hak í skráningarkerfið þar sem foreldrar 
haka sig úr sem félaga sé þess óskað. 

SAMÞYKKT SAMHLJÓÐA 

 

6.grein 

Grein felld úr gildi og tengist inní þrjár greinar í staðinn 

SAMÞYKKT SAMHLJÓÐA 

 

7.grein 

Umræða um tímasetningu á aðalfundi, hvort 15.maí sé akkurat rétt tímasetning. 

Ekki lykilatriði en markmiðið að hafa sveigjanleika og fylgja lögum. 

SAMÞYKKT SAMHLJÓÐA 

 

8.grein 

Umræða á fundi um lengd formannasetu 

SAMÞYKKT SAMHLJÓÐA 

 

9.grein 

Tillaga 1 lögð fram af Ásgeir, breyting um atkvæðarétt á aðalfundi. 

Breytingar á tillögu eftir umræðu á fundi 

Breyting, bæta við „stjórnir deilda og ráða“. 

SAMÞYKKT SAMHLJÓÐA með einni breytingu 

 

11.grein 

SAMÞYKKT SAMHLJÓÐA 

 

12.grein 

SAMÞYKKT SAMHLJÓÐA 

 

13.grein 

SAMÞYKKT SAMHLJÓÐA 

21.grein 

Breytingar á tillögu eftir umræðu á fundi 

Breyta / bætt við „ósk aðalstjórnar og/eða formanna deilda“ 

SAMÞYKKT SAMHLJÓÐA með einni breytingu 

 

16.grein 

SAMÞYKKT SAMHLJÓÐA 

 

18.grein 

Breyting á grein með aukið samstarf í huga 

SAMÞYKKT SAMHLJÓÐA 

 

20.grein 

Breytingar tengdar punkt um afslætti. 

SAMÞYKKT SAMHLJÓÐA 

 

24.grein 

SAMÞYKKT SAMHLJÓÐA 

 

26.grein 

SAMÞYKKT SAMHLJÓÐA 

 

27.grein 

SAMÞYKKT SAMHLJÓÐA 

 

Hafsteinn leggur lögin sem heild undir fundinn, með formála að Einar Ingi ritari fundarins setji hana í 
rétta númera röð. 

SAMÞYKKT SAMHLJÓÐA 

7. Heiðursviðurkenningar 

Heiðursviðurkenningum frestað til íþróttamanns Aftureldingar í lok árs. 

Ásgeir Jónsson fer yfir þá tvo aðila sem hætta í aðalstjórn, og þakkar þeim fyrir gott starf og óeigingjart 
framlag til félagsins. Inga Hallsteinsdótttir og Hildur Pála Gunnarsdóttir. 

Inga Hallsteins er veittur blómvöndur fyrir sin störf innan aðlastjórnar, og Hildur Pála mun vera veittur 
blómvöndur við nýtt tækifæri. 

 

8. Kosningar 

Hafsteinn Pálsson fer yfir næsta mál á dagskrá sem eru kosningar. 

a) kosning formanns 

Þar er Ásgeir Jónsson núverandi formaður endurkjörinn til eins árs 

b) kosning tveggja stjórnarmanna 

Geirarður Long endurkjörinn til tveggja ára. 

Ekkert framboð liggur fyrir í annan af tveimur stjórnarmönnum 

c) Kosning eins varamanns 

Ekkert framboð liggur fyrir 

Hafsteinn Pálsson óskar eftir framboði úr salnum sem ekki berst. 

Halda þarf framhaldsfund til að manna tvö laus sæti í aðalstjórn 

Dagsetning ákveðin við fundarslit 

d) Kosningar tveggja skoðunarmanna reikninga aðalstjórnar 

Þar er gerð tillaga að Kristrún Kristjánsdóttir og Sigurður Rúnar Magnússon verði skoðunarmenn 
reikninga aðalstjórnar 

Samþykkt einróma 

e) Kosning eins skoðunarmanns reikninga deilda 

Þar er gerð tillaga að Kristrún Kristjánsdóttir verði skoðunarmaður deilda 

Samþykkt einróma 

 

9. Önnur mál 

Enginn önnur mál á dagskrá 

10. Fundarslit 

Finna þarf dagsetningu fyrir framhaldsfund og kosningar. 

14. maí ákveðin sem tímasetning framhaldsfundar, klukkan 18:00, fundarstaðar auglýstur síðarþ 

Ásgeir ávarpar fundinn og þakkar þeim sem komu og þakkaði fyrir þeirra stórkostlega framlag! 

 

Hafsteinn slítur fundi með því að óska fundargestum góðs gengis og góðrar heimkomu. 

 

Fundi slitlið kl. 21:50 

Einar Ingi Hrafnsson ritaði fundargerð. 

Ávarp formanns 

 

Aðalstjórn félagsins 2024 

Ásgeir Jónsson, formaður  

Hrafn Ingvarsson, varaformaður 

Hildur Björg Bæringsdóttir, gjaldkeri  

Geirarður Þórir Long, ritari 

Hildur Pála Gunnarsdóttir, meðstjórnandi 

Inga Hallsteinsdóttir, meðstjórnandi 

Níels Reynisson, meðstjórnandi  

 

Árið 2024 einkenndist af áframahaldandi framfaraskrefum félagsins utan og innan vallar. Utan vallar 
voru stór skref tekin í uppbyggingu mannauðs og innviða. Einar Ingi Hrafnsson tók við sem 
framkvæmdarstjóri og ráðinn var rekstrarstjóri, Þórdís María Aikman, í fullt starf á skrifstofu félagsins 
sem starfar með framkvæmdarstjóra og íþróttafulltrúa, Hönnu Björk Halldórsdóttur. Lagning á nýju 
gervigrasi á aðalvelli félagsins og uppbygging nýs frjárlsíþróttavallar hófst og áframhaldandi samtal 
um þróun og hönnun þjónustubyggingu og stúku héldu áfram, framkvæmda sem lengi hefur verið 
beðið eftir og félagið leggur áherslu á að hefjist sem allra fyrst. 

Innan vallar héldu félagsmenn áfram á að ná eftirtektarverðum árangri. Meistaraflokkur karla í 
knattspyrnu tryggði sér sæti í efstu deild í fyrsta sinn, 50 ára starfsafmæli deildarinnar. 
Meistaraflokkar í blaki og handbolta börðust um alla titla líkt og undanfarin ár og varð meistaraflokkur 
kvenna í blaki bikarmeistari. Brotið var blað í sögu félagsins þegar 9.flokkur karla landaði fyrsta 
Íslandsmeistaratitli þess í körfuknattleik og 3.flokkur karla í handknattleik bætt öðrum slíkum í 
safnið.  

Þá náði íþróttafólk félagsins frábærum árangri í einstakingsíþróttum á árinu. Má þar nefna 
Íslandsmeistaratitla í Taekwondo hjá Aþenu Rán Stefánsdóttur og  Wiktor Sobczynski, fimmta 
Íslandsmeistaratitilinn í karate í röð hjá Þórði Jökli Henryssyni og íslandsmeistaratitil hjá Jóhanni 
Arnóri Elíassyni í hjólreiðum (fjallabrun). Síðast en ekki síst var Guðjón Magnússon lykilmaður í 
unglingalandsliði Íslands sem varð Evrópumeistari í hópfimleikum. Þá átti Afturelding tæplega 50 
fulltrúa í landsliðsverkefnum á árinu. 

Íþróttamaður ársins var valinn Þorsteinn Leó Gunnarsson handknattleiksmaður, 2.árið í röð. 
Þorsteinn var lykilmaður í einvíginu um Íslandsmeistaratitilinn vorið 2024. Að því loknu hóf hann 
atvinnumannaferil sinn hjá stórliði Porto í Portúgal. Íþróttakona Aftureldingar var valin Thelma Dögg 
Grétarsdóttir. Thelma var kosin besti íslenski leikmaðurinn  í Unbrokendeild kvenna, var valin 
mikilvægasti leikmaður bikarkeppninnar þegar liðið landaði þeim stóra.  Þá var Thelma fyrirliði A 
landsliðs kvenna sem tók þátt í Siver League keppni Evrópu vorið 2024. 

Hefð er fyrir því að velja vinnuþjark félagsins, sem kemur úr röðum sjálfboðaliða. Að þessu 
sinni var valinn Leifur Guðjónsson. Leifur hefur unnið sjálfboðaliðastarf fyrir 
handknattleiksdeild í áratugi og verið ein helsta driffjöður starfsins um langt skeið. 

Stöðugleiki einkennir fjölda iðkenda. Knattspyrnudeildin er stærst deilda með um 32% iðkenda, þá 
kemur fimleikadeildin með 29% og handknattleiksdeildin með 14%. Aðrar deildir eru fámennari. 
Samtals voru um áramót iðkendur 1.858 á aldrinum 4 – 18 ára í 11 deildum. Heildarfjöldi iðkenda á 
árinu 2024 var 2947. 

Rekstur félagsins stendur vel og var í upphafi árs 2025 skrifað undir nýjan rekstrarsamning við 
Mosfellsbæ. Um er að ræða tímamótasamning sem festir í sessi nýtt starfsgildi á skrifstofu sem 
félagið hefur lengi barist fyrir. 

Þetta tæpa ár á formannsstóli hefur verið mikill persónulegur heiður. Afturelding á og mun alltaf eiga 
sérstakan stað í hjarta mér og það eru forréttindi að geta gefið til baka til félagsins. Fyrst sem iðkandi, 
síðar leikmaður, þjálfari og nú formaður. Áfram mun það vera megin áhersla mín að efla innviði og 
aðstöðu félagsins, þjónustu við félagsmenn og félagsmenningu. Okkar mesti styrkur liggur í hvort 
öðru. 

 

Áfram Afturelding 

Ásgeir Jónsson, formaður Aftureldingar 

 


